Шәріпхан Есенғабылов
(Талдыкорган, Казахстан)

АДЫРАСПАН - ДӘРІЛІК ӨСІМДІК

Әсем, сұлу табиғатымыздың аясы өсімдіктер дүниесіне бай. Халық медицинасында емдік мақсатқа қолданылатын, фармацевтика өндірісінде дәрі жасауда пайдаланатын шипалы өсімдікке бай. 

Дәрілік өсімдіктермен емдеу тәсілі ерте заманнан бері қолданылып келе жатыр. Әбу-Насыр әл-Фараби, Әбу-әли Ибн-Сина, Беруни, Әл-Джуржани, т.б. орта ғасырларда өмір сүрген шығыс ғалымдары қазақ медицинасының дамуына, әсіресе дәрілік өсімдіктерді танып пайдалануға зор ықпал етті. Жер жүзіндегі дәрілердің 40% өсімдіктен дайындалады. Қазақстанда өсетін 6000-ға жуық өсімдік түрінің 500-і дәрілік өсімдіктерге жатады. Соның ішіндегі 30-дан астам түрі Ақтасты өңірінде өседі. Мысалы, адыраспан, алтынтамыр, шырғанақ, итошаған, шайшөп, ермен, көкемарал, өгейшөп, бақ-бақ т.б. Дәрілік өсімдіктерді «өмір шөбі» деп атайды. Сонымен бірге «әр аурудың өз шөбі бар» дейді.

Халық медицинасында пайдаланып жүрген өлкемізде өсетін шипалы өсімдіктердің бірі – адыраспан. Адыраспан – киелі өсімдіктің бірі. Қазақ халқа адыраспанды бәле-жаладан сақтайды деп түтінмен үй ішін, ошақ басын аластаған. Бұл дәстүр осы уақытта да сақталған. Қазақ халқа ертеден адыраспанды жинау кезінде иіліп сәлем жасап барып терген. Емдік қасиеті жағынан адыраспан Орта Азияда ертеден-ақ белгілі болған. Адыраспанды Кавказ халқы ұйықтататын дәрі ретінде қолданады. Оның шөбін жағып, түтінімен бас ауруын емдейді және жұқпалы сырқаты бар адам бөлмесін ыстап аластайды. 

Адыраспанның морфологиялық сипаты

Адыраспан – Peganum harmala L. Түйетабан тұқымбасы – Zygophyllaceae (Peganaceae).

Биіктігі 40-50 (70) см жететін, өзіне тән телімді иісі бар, көп сабақты, жайылып өсетін көпжылдық шөртесін өсімдік. Топыраққа 3-5 м еніп жататын, тамыры қара-қоңыр түсті қабықпен қапталған, мықты, сүректі, қалыңдығы көлденеңінен 3-5 см болады. Сабақтары бұтақталған, қатпарланған, сайшалы, жалаңаш, тегіс және қалың жапырақтанған. Жапырақтары отырыңқы кезектесіп орналасқан, ұзындығы 4-5 (7) см, ені 5,8-6,5 см алақан тәрізді бөлінген үш сегментке бөлінген. Олардың бөліктері ұзынша, жіңішке, үшкірленген, етті, жалпақ, созылған және  үшкір бұрышта ажырайды. Бөбешік жапырағы шөптесін, қандауарша біз түрінде болып келеді.

Сабақтары мен бұтақтарының жоғарғы жағында 1-3-тен көп гүлдері болады. Гүлінің 5 тостағаншасы, 5 күлте жапырақшасы бар. Тостағанша негіздемеге дейін 5 сызықты шөптесінге бөлінген, үшкірленген немесе оны тостағанша жапырақшалары дейміз. Аталық саны 12-15, негіздемесінде жіпшелері кеңейген, тозаңдығы ірі және сызықты ұзынша келеді. Түйіні жоғарғы, шар тәрізді екі-үш ұялы, жалаңаш және тегіс. Аналық мойны ұзын және жіңішке. Жемісі – құрғақ, үшұялы, шартәрізді, диаметрі 0,6-1,0 (1,2) см қауашығында көптеген тұқымдар болады (40-100). Тұқымы үш сына тәрізді, ұзындығы 4 мм, қалыңдығы 2 мм қара-қоңыр немесе қошқыл-сұр түсті болып келеді. 1000 тұқым салмағы 2-3 (5) гр. Жеке өсімдіктің 282-ден 437-ге дейін қауашағы болады, олардың құрамында салмағы 472-715 гр болатын 15960-тан 37520-ға дейін тұқым болады. 1 гектардағы тұқым өнімділігі 5-12 ц құрайды.
Мамыр-маусым айында гүлдейді. Шілде, тамыз айында жеміс береді. Ташкент аймағында қазан айында еккен тұқым келесі жылдың наурыз айында шығады. 1,5-2 см тереңдіктегі жер астындағы тұқым ұқсастығы – 75-80%. Адыраспан көбінесе ну болып өседі. Жеке ірі өсімдіктердің сұлба диаметрі 100-150 см болатын 150 сабағы болады. Жер асты бөлігіндегі қарқынды өсуі наурыз-сәуіро айларында жүреді. Гүлшанақтану сәуір айында басталады. Өсіп-өну кезеңі тамыз айында бітеді, кейде күз айларының үсігіне дейін жетеді. 

Мамыр және шілде айларында гүлдейді, маусым айының аяғынан тамыз айына дейін тұқым пісіп-жетіледі.

	Өсімдік аты 
	Биіктігі 
	Гүлдеу мерзімі 
	Кездесетін орны
	Пайдала-нылатын бөлігі
	Жинау мерзімі
	Қандай ауруға пайда-ланады

	адыраспан
	30-60 см
	Маусым-шілде 
	Сортаң топырақты далаларда
	Шөбі, жапырағы, гүлі
	Тамыз, қыркүйек
	Бел ауруы, бас ауруы, асқазан


Ареал. Адыраспанның ареал типі – ежелгі Жерорта теңіздік. Орталық Азия мен Оңтүстік Қазақстанда кең тараған және де Ресейдің Оңтүстік аймақтары мен Кавказда жиірек кездестіруге болады. 

Ареалдың солтүстік шекарасы Кишиневтің оңтүстік аймағын, шығысқа қарай Воронежге, одан әрі 500 с.е Самара және Белая өзендері арқылы солтүстікке барады және торғай арқылы Қарағанды облысын алады, Зайсан көлінен асып  ҚХР мен МХР-ден өтеді. Адыраспан Кавказ тауының шөлейт аймағында төменгі тау белдеуінде өседі, ал орталық таулы белдеуде сирек кездеседі. 

Адыраспан Қазақстан жерінің солтүстік аймақтарынан басқа территорияны қамтиды, соның ішінде Шу және Іле өзендерінде де, Шымкент және Жамбыл облыстарында да қалың бұталы шөбі өте жиі кездеседі. Адыраспан  баялышпен бірлесіп Қызылқұмның солтүстік бөлігінде және Қуаңдарияның ескі анасында аз тұздалған, жартылай төмпешікті құмдарда байқалады. Көбінесе адыраспан Шымкент және Жамбыл облыстарында кездеседі. 

Қырғызстанда адыраспан барлық жерде өседі, тіпті тұздалған топырақтарда,  тұрғын жерлерде, жайылымдарда және егсітерде кездеседі. Әсіресе тұрғындық аймақтарының және жайылымдардың Ыстықкөл өзенінің айналасындағы шұңқырларында көптеп кездеседі. Шөлейт және тау беткейлерінің жазықтығының сазды және субқұмды топырағында өседі, кейде таудың 2800 м биіктігінде де кездеседі. 

Адыраспан орталық Қарақұмда, Красноводтық ауданда, Гасан-Кул, Кизыл-Атрек, Чукуркал, Ходжакал, Кара-Кал, Бендесен, Караул, Гермаб, Фирюз, Керк, Кугитамгтау және басқа жерлерде байқалған.

Өзбекстанда Сырдария, Бұқар, Самарқан, Қызылқұм мен Үстіртте және басқа да аймақтарда жиі кездеседі.

Экологиясы. Адыраспан – Ресейдің оңтүстік дала және шөлейтінің өрістері мен жайылымдарын басып кететін ксерофильді арамшөп.

Ұсақ өрлерде, өзеннің шөлді бойында, таудың 2800 м биіктігіне дейін таралған. Рудеральді өсімдік ретінде құмды, сазды, тұздалған топырақта тіршілікке бейім; шөлді аймақтарда сулы қарағанда жиірек кездеседі, әсіресе бақтарда, жүзім бақтарында, жоңышқа егінінде көп тараған.

Ресурстары. Жоғары айтып кеткендей адыраспан Орталық Азия мен Оңтүстік Қазақстанды қамтиды. Самарқан обылысының Фариш ауданында адыраспан 300 мың га жер көлемін алып жатыр. Шыққан өнім 1 га – 7,9 ц, ал тұқым мөлшері 4-5-тен 10-12 ц өнім береді. Шоссе мен тұрғын үйлердің алыстығына және өнімділікке байланысты адыраспандар екі категорияға бөлінеді:

1. Караман, Тақырқұдық, Базарбаш, Балықлы, Тузкан, Тешикқұдық территорияларын қамтитын массивтер. Бұл тұрғын аймақтарға асфальтталған және грунтталған жол салынған. Шикізат дайындау үшін бұл жерге совхоз тұрғындарын шоғырландыруға болады. Бұл массивтерден 130 тонна құрғақ жер үсті массасын дайндауға болады. 

2. Кызылча және Нурата территорияларындағы массивтер. Бұл аймақта шикізатты транспорттау және жинау қиынға соғады, себебі адыраспан бұнда сирек өседі және тұрғын аймақтары алыста орналасқан. Бұл аймақтарда 63 тонна шикізат дайындауға болады.

Сырдария облысында Туран теңізі ауданында адыраспанды жиі кездестіруге болады. Бұндағы адыраспанның таза таралу көлемі 400-500 га. Закавказьеде (Әзірбайжан, Армения) адыраспанның кең таралған нулары негізінен Құра-Арақсы, Құрық ойпаттарында, Арарат және Нахичеван алқаптарында шоғырланған.

Адыраспанның жерасты бөлігін бутонизация кезінде ерте көктемде (сәуір) дайындау керек. Жақсы өнім алу үшін 1-2 жыл аралықта егу керек. Өсімдіктердің жақсы өсіп және қалпына келуі үшін шикізаттың дайындалуын нағыз нудың бір жерде 1-2 жыл аралығында жүргізу керек.

Емдік қасиеті

Емдік мақсатқа адыраспанның шөбін, яғни бұтақтарын, жапырақтарын пайдаланады. Кезінде Әбу-Әли Ибн-Сина оны сегізкөз жүйкесінің қабынуы кезінде болатын шаншуларды басатын дәрі ретінде қолданған. Халық медицинасында адыраспан шөбін ревматизм, қышыма, безгек, қотыр және басқа тері ауруларына қолданады. Орта Азияда адыраспан ертеден-ақ белгілі болды. Адыраспанды Ирак халқы «уарау аспанд» деп атайды, бұл «барлық ауруға ем» деген сөз.

Адыраспан өсімдігі 1928 жылдан бері дәрі-дәрмекке пайдаланып келеді. Қазақ халқы бұл шөптің қайнатпасымен тері ауруларын да емдейді. Адыраспанның тұқымынан қызыл түске бояйтын, әсіресе жүннен тоқылған бұйымдарды жақсы бояйтын бояу алып, сонымен ұлт киімі – фесканы бояп келген. Қазақ халқы адыраспан тұқымымен қойдың, түйенің жүнін бояған.

Химиялық құрамы. Медициналық мақсатқа шөпті, кейде адыраспан тұқымын пайдаланады. Адыраспанның ұрығында 4 алкалоид болады. Адыраспанның жерге төселе жататын сабағының бір шетінен бір шетіне тілімденген жапырақ шоқтала кезектесіп орналасқан. 

Тұқым құрамы: 3,5-6 % алкалоид. Оның 60% гармалин, 30% гармин және аз мөлшерде гармалол; пеганин және дезоксивазицин құрайды. 

Шөптің 1,5-3% алкалоид, 60%-ті пеганин (вазицин) және вазицинон. Өсімдікте табылған алкалоидтар: пегнидин, пегамин, пеганол және дезоксипеганин. Тамыр құрамында 2,15-2,70% алкалоид бар. Тамырдың негізгі алкалоид-гармин, одан басқа ол вазицин мен вазицинон құрайды. Тұқым құрамыда бояуыш заттар және 14,25% май бар.

Қолданылуы. Пеганин гидрохлориді (ампула және таблетка түрінде) антихолинестераз ретінде миопатияға және миастенияға, сондай-ақ ішек қатқанда және ішек атониясы қолданылады. Адыраспан құрамындағы гармин эпидемиялық энцефалитке, тартылу ауруына және Паркинсон ауруына қарсы қолданылады.

Қазақ халқының ерте заманнан келе жатқан емшілік қасиеттері бар. Қазіргі таңда көптеген халық емшілері дәрілік шөптерді пайдалана отырып, емдейді. 
                                       Ревматизм ауруына




Адыраспанның 

                                           емдік қасиеттері



Сонымен өсімдік – медициналық препараттардың сарқылмас көзі. Улы деген өсімдіктердің өзі пайдалы. 

Қазіргі заманда адам денсаулығын сақтау жайындағы күрес бүкіл елдің қасиетті парызы. Өсімдік – тіршілік көзі, өзегі. Біздің өлкеміз дәрі-дәрмек қоймасы. Сондықтан сан алуан шипалы өсімдіктерді білу, оның түр-түсін ажырату, мезгілінде жинап, кептіріп, олардан дәрі-дәрмек дайындауды жалпы меңгеру қажет. Дәрілік өсімдіктерді пайдалану денсаулықты сақтауға, отбасының қаражатын үнемдеуге, табиғат байлығын қорғауға көмектеседі. 

Асқазанды тазалауға





Тіс ауруына





Тарамыс ауруына





Бел, сал ауруларына





Бастың созылмалы ауруына





Ұмытшақ ауруына





Буынның қабынуына








